
            Apríl
Aðalfundur Búnaðarsambands Kjalarnesþings

Aðalfundur Búnaðarsambands Kjalarnesþings verður haldinn fimmtudaginn 26. apríl að Þverholti 3 3.h., Mosfellsbæ og hefst kl. 20.00.
Dagskrá:
1. Skýrsla stjórnar
2. Reikningar lagðir fram

3. Skýrsla frá framkvæmdarstjóra BV

4. Kosningar

5. Lagabreytingar

6. Önnur  mál
Fundur um þjóðlendumál í Borgarnesi 26. apríl

Búnaðarsamtök Vesturlands boða til opins fundar um þjóðlendumál. Fundurinn verður haldinn á Hótel Borgarnesi fimmtudaginn 26. apríl 2007 og hefst kl. 13.00.

Dagskrá:

1. Ólafur Björnsson hæstaréttarlögmaður fjallar um lög um þjóðlendur og framkvæmd þeirra.

2. Gunnar Sæmundsson bóndi, fjallar um aðkomu Bændasamtaka Íslands að þjóðlendumálinu.

3. Guðný Sverrisdóttir formaður Samtaka landeigenda kynnir sjónarmið samtakanna.

4. Umræður.
Bændur og aðrir landeigendur er hvattir til að fjölmenna og kynna sér málið.

Frambjóðendur til Alþingis í NV kjördæmi eru sérstaklega boðaðir til fundarins.

Fundur um nautgriparækt

Fundur um nautgriparækt verður haldinn á Hótel Hamri við Borgarnes föstudaginn 20 apríl og hefst hann klukkan 13.00. 

Fundarefni:

1. Niðurstöður frá aðalfundi LK 2007.

Farið verður yfir niðurstöður úr skoðanakönnun og helstu ályktanir fundarins.  Baldur Helgi Benjamínsson, LK.

2. Kynning á helstu reyndu nautunum sem eru í notkun.  Friðrik Jónsson, BV.

3. Kynning á nautgriparæktarstarfsemi Lanbúnaðarháskóla Íslands á Hvanneyri. Snorri Sigurðsson, LBÍH Hvanneyri.

4. Myndasýning kýr 2002 og verðlaunaafhending. Friðrik Jónsson, BV. 
Ályktanir aðalfundar

Hér á eftir fara þær ályktanir aðalfundar sem samþykktar voru á Aðalfundi BV 2007:
Aðalfundur BV haldinn að Breiðabliki 29. mars 2007 beinir því til stjórnar Bændasamtaka Íslands að leitað verði allra leiða til að uppfærsla dk Búbótar skili sér tímanlega svo bændur geti skilað framtölum á tilsettum tíma. 

Aðalfundur BV haldinn að Breiðabliki 29. mars 2007 telur brýnt að efla nýsköpun og þróun innan hinna hefðbundnu búgreina. Í því sambandi bendir fundurinn á að sauðfjár- og nautgriparækt hafa yfirgnæfandi vægi í íslenskum landbúnaði og standa nánast einar undir byggð á stórum hlutum starfssvæðis samtakanna. Búast má við versnandi starfsumhverfi þessara búgreina á næstu árum. Því er afar mikilvægt að tryggja viðgang þeirra og helst efla þær með markvissu þróunarstarfi og nýsköpun og nauðsynlegt að þær eigi aðgang að fjármagni til þess.

Aðalfundur BV haldinn að Breiðabliki 29. mars 2007 beinir því til sveitarstjórna á starfssvæði BV að garnaveikibólusetning og eftirlit sé framkvæmd samkvæmt lögum.

Aðalfundur BV haldinn að Breiðabliki 29. mars 2007 beinir tilmælum til BV að finna lausn á skýrsluskilum í nautgriparækt. Bændur horfa til þeirra afsláttarkjara sem bjóðast í nautgriparækt.  Til að mynda með skilum í gegnum tölvupóst eða með Íslandspósti.

Aðalfundur BV haldinn að Breiðabliki 29. mars 2007 telur það mikilvægt að upprunamerkja íslenskar landbúnaðarvörur í verslunum. Vara sem er 100% íslensk sé merkt upprunninn frá Íslandi en aðrar ekki. Í ljósi þess að nú horfir fram á aukinn innflutning er mikilvægt að neytandinn sé upplýstur um hvaðan varan kemur sem keypt er. Upplýsa þarf hver gæði vörunnar eru hvort sem hún er innlend eða innflutt.

Aðalfundur BV haldinn að Breiðabliki 29. mars 2007 beinir því til stjórnar BV að hún skori á stjórnvöld og söluaðila skotelda/flugelda að sjá til þess að merkingar á þessum vörum séu þannig að fram komi hvenær megi skjóta flugeldum og hvaða hættur fylgi notkun þeirra gagnvart búpeningi.

Aðalfundur BV haldinn að Breiðabliki 29. mars 2007 beinir því til stjórnar BV að hún komi á framfæri þeim tilmælum til viðkomandi yfirvalda að reglum um flutning á heyi, hálmi og túnþökum verði framfylgt. 

Nauðsynlegt er að reglur um flutning yfir varnarlínur verði gerðar skýrar og almenningi aðgengilegar.

Aðalfundur BV haldinn í Breiðabliki 29. mars 2007 samþykkir að laun stjórnar og nefndarmanna verði eftirfarandi:

Formaður kr. 100.000 á ári og 8.000 á fund.

Aðrir stjórnarmenn kr. 40.000 á ári og 8.000 á fund.

Varamaður stjórnarmanns fái kr. 8.000 á fund.

Skoðunarmenn reikninga kr. 12.000.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi kr. 5.000.

Aðalfundur BV haldinn í Breiðabliki 29. mars 2007 ákvarðar árgjald til BV vegna yfirstandandi árs óbreytt kr. 2000.

Aðalfundur BV haldinn í Breiðabliki 29. mars 2007 samþykkir fjárhagsáætlun fyrir árið 2007.

	 
	Áætlun 2007 
	 
	 

	Rekstrartekjur
	 
	 
	 
	áætlun 2007

	 
	Seld þjónusta 
	
	     63.338.671     

	 
	Starfsfé 
	
	
	     53.513.868     

	 
	Aðrar tekjur 
	
	                  -       

	 
	
	
	
	   116.852.539     

	 
	
	
	
	 

	 
	
	
	
	 

	Rekstrargjöld
	 
	 
	 
	 

	 
	Rekstrarvörur 
	
	     11.033.658     

	 
	Laun og launatengd gjöld 
	
	     69.789.939     

	 
	Bifreiða- og ferðakostnaður 
	
	     13.825.183     

	 
	Annar rekstrarkostnaður 
	
	     16.698.778     

	 
	Afskriftir 
	
	
	       4.124.426     

	 
	
	
	
	   115.471.984     

	 
	
	
	
	 

	Hagnaður (tap) fyrir fjármunatekjur og (fjármagnsgjöld)
	       1.380.555     

	 
	
	
	
	 

	 
	
	
	
	 

	Fjármunatekjur og (fjármagnsgjöld)
	
	 

	 
	Vaxtagjöld og verðbætur 
	
	  (1.334.547)    

	 
	
	
	
	 

	 
	
	
	
	 

	 
	
	
	
	 

	 
	 
	Hagnaður (tap) ársins
	           46.008     


Aðalfundur BV haldinn að Breiðabliki 29. mars 2007 tekur undir stefnu BÍ í þjóðlendumálum. Jafnframt samþykkir fundurinn að BV hefji markvisst starf til að verja hagsmuni félagsmanna sinna gegn ásælni Þjóðlendunefndar fjármálaráðuneytisins og leita til þess allra skynsamlegra leiða. Má þar nefna t.d.

· Leita til lögfræðings til ráðgjafar og umsjónar með málskostnaði.

· Leita samstarfs við sveitarfélög á svæðinu og landssamtök landeigenda.

· Halda áfram að stuðla að hnitsetningu landamerkja.

· Ráða starfsmann til að vinna að verkefninu ef hagstætt þykir.

Gera skal kostnaðaráætlun vegna verkefnisins og leitast við að afla tekna á móti þeim kostnaði sem til fellur, s.s. með kröfu á þátttöku frá Óbyggðanefnd og með þátttöku þeirra landeigenda sem nýta sér aðstoð BV auk þess að leita eftir fjárhagsstuðningi sveitarfélaga.

Aðalfundur BV haldinn í Breiðabliki 29. mars 2007 skorar á BV að standa fyrir almennum fundi með landeigendum á svæði Búnaðarsamtaka Vesturlands, fulltrúum landssamtaka landeigenda ásamt þingmönnum og frambjóðendum um málefni kröfunefndar ríkisins. Stefnt skal að því að fundurinn verði haldinn fyrir apríl lok 2007.

Aðalfundur BV haldinn í Breiðabliki 29. mars 2007 lítur svo á að svæðamörk í samþykktum BV miðist við þau sýslumörk sem í gildi voru við setningu gildandi samþykkta.

Kosningar á aðalfundi

Stjórnarmenn:

Guðný H. Jakobsdóttir, Syðri-Knarrartungu kosin formaður.

Úr Mýra- og Borgarfjarðarsýslu: Jón Gíslason, Lundi og Karvel Karvelsson, Hýrumel. Varamenn: Guðrún Sigurjónsdóttir, Glitstöðum og Sigurður Jakobsson, Varmalæk.

Úr Snæfellsnes- og Hnappadalssýslu: Gísli Þórðarson, Mýrdal. Varamaður: Þröstur Aðalbjarnarson, Stakkhamri.
Úr Dalasýslu: María Líndal, Neðri-Hundadal. Varamaður: Halla S. Steinólfsdóttir, Ytri-Fagradal.
Varamaður formanns: Bjarni Ásgeirsson, Ásgarði.

Skoðunarmenn reikninga: Hallur Pálsson, Naustum og Brynjólfur Guðmundsson, Hlöðutúni Til vara: Böðvar Bjarki Magnússon, Hrútsstöðum og Guðbrandur Guðbrandsson, Staðarhrauni.

Löggiltur endurskoðandi: Arnór Eggertsson.

Brunavarnarátak í sveitum

Af brunavarnarátakinu er það að frétta að allir bæir í Skorradalshreppi hafa verið heimsóttir að beiðni sveitarfélagsins. Gert hefur verið yfirlit um húsakost, kort af vatnstöku, slökkvibúnaður yfirfarinn og talsverðu bætt við af m.a. slökkvitækjum. Fleiri sveitarfélög hafa sýnt verkefninu áhuga en ekki hefur verið endanlega gengið frá þátttöku. Þeir bændur sem hafa áhuga á því að þetta verk sé unnið eru hvattir til þess að hafa samband við Guðmund Hallgrímsson.

Brunavarnarkerfi til sýnis
Brunavarnarkerfið sem sett var upp á Glitstöðum er til óformlegrar prófunar og hefur a.m.k. ekki gefið falskt boð ennþá. Kjell Tore Wanvik frá Drengen AS í Noregi sem framleiðir eina gerð þessara kerfa verður á svæðinu í byrjun maí. Áhugamenn um brunavarnir í búfjárhúsum eru einnig hvattir til að hafa samband við Guðmund, en við getum útvegað bunavarnarkerfi af þessari gerð frá þessum framleiðenda eða öðrum.

Fimmtudaginn 3. maí kl 12-14 verður til sýnis brunavarnarkerfið á Glitstöðum Norðurárdal, þá verður brunavarnarátak BV einnig kynnt.

Héraðssýning kynbótahrossa á Vesturlandi

Héraðssýning kynbótahrossa á Vesturlandi verður haldinn á Mið-Fossum, Borgarfirði dagana 29. og 30. maí næstkomandi.

Athuga ber m.a. eftirfarandi atriði sem eru úr reglum um kynbótasýningar.

· Hross sem koma til kynbótadóms skulu vera grunnskráð í WorldFeng skýrsluhaldskerfi BÍ í hrossarækt og einstaklingsmerkt (örmerki/frostmerki).

· Úr öllum stóðhestum fimm vetra eða eldri þarf að hafa verið tekið blóðsýni (vottorði dýralæknis skal skilað við komu til dóms).

· Allir stóðhestar sem koma til dóms fimm vetra eða eldri skulu vera DNA-greindir til staðfestingar á ætterni.

· Í því skyni að draga úr tíðni spatts skal röntgenmynda alla stóðhesta sem náð hafa fimm vetra aldri og koma til dóms. Hestur hlýtur ekki dóm nema myndataka hafi farið fram og niðurstöður liggi fyrir í WorldFeng.

Reglur um kynbótasýningar má nálgast í heild sinni á vef BÍ, www.bondi.is undir hrossarækt.

Skráningardagar fyrir sýninguna verða auglýstir síðar.

